
Launaþróunin 2004 – 2007 
Hvernig hafa laun einstakra hópa á almenna vinnumarkaðnum þróast frá 2004? 
Til þess að átta sig á því voru fengin gögn frá Hagstofunni sem sýna annars 
vegar meðal launabreytingar einstakra hópa eftir árum og hins vegar hvernig 
launabreytingarnar dreifast innan hópanna. Gögnin sýna breytingar reglulegra 
launa1 milli febrúarmánaða ár hvert og ná til eftirfarandi atvinnugreina; iðnaðar 
(D), mannvirkjagerðar (F),verslunar (G) og samgangna (I)2. 

Meðallaunabreytingar einstakra hópa 
Launabreytingar einstakra hópa eru nokkuð misjafnar eins og sjá má í 
meðfylgjandi töflu. 

Hlutfallsleg breyting 2004-2005 2005-2006 2006-2007
Uppsafnað   

'04-'07

Kaupmáttar-
aukning     
'04-'07

Allir 9,6 8,4 10,8 31,6 12,7
Verkafólk 9,5 8,3 12,8 33,8 14,5
Iðnaðarmenn 8,5 8,5 9,4 28,8 10,2
Afgreiðslufólk 11,1 8,7 10,9 33,9 14,6
Skrifstofufólk 10,2 8,2 9,8 30,9 12,1
Tæknar 10,1 8,5 8,0 29,0 10,4
Sérfræðingar 8,3 9,6 8,2 28,4 9,9
Stjórnendur 9,7 7,7 9,3 29,1 10,5

MEÐALLAUNABREYTINGAR
 OG KAUPMÁTTARAUKNING

 
Inni í launahækkunum tímabilsins 2004 - 2005 eru tvær almennar launahækkanir 
kjarasamninga, þ.e. 3,25% upphafshækkun kjarasamninganna 2004 og 3% 
hækkunin 1. janúar 2005. 

Almennt hækkuðu launin í kringum 30% frá febrúar 2004 til febrúar 2007. Vegið 
meðaltal allra launabreytinga er 31,6%. Laun verkamanna og afgreiðslufólks 
hækkuðu mest, eða um tæp 34%. Sérstök ákvæði kjarasamninga um hækkun 
lægstu launa vóg þungt hjá þeim hópum, sérstaklega áhrif 15.000 kr. 
taxtaviðaukans sem kom inn í kjarasamningana árið 2006. Verðbólgan á 
tímabilinu frá febrúar 2004 til febrúar 2007 var um 16,8% og jókst kaupmáttur 
einstakra hópa því á bilinu 9,9% til 14,6%. Meðaltalskaupmáttur allra hópanna 
jókst um 12,7%. 

Hvernig dreifast launabreytingarnar? 
Á blaðsíðunum hér fyrir aftan eru birtar myndir sem sýna dreifingar 
launabreytinga hópanna milli einstakra tímabila. Myndirnar sýna hversu stórt 
hlutfall viðkomandi hóps fær launahækkun á ákveðnu bili. Þannig fá t.d. 27,6% 
hópsins Allir 6% launahækkun milli áranna 2004 og 2005. Gráa lóðrétta strikið á 
myndunum sýnir verðbólguna.  

Á myndunum kemur fram hjá hversu stórum hluta hópsins kaupmáttur jókst og 
einnig hjá hversu stórum hluta hópsins kaupmáttur rýrnaði. Þannig jókst sem 
dæmi kaupmáttur 81% hópsins Allir milli áranna 2004 og 2005 en kaupmáttur 
19% hópsins rýrnaði á sama tíma. 

 

                                                 
1 Regluleg laun eru laun fyrir umsaminn vinnutíma skv. kjarasamningum, hvort sem um er að ræða 
dagvinnu eða vaktavinnu. Ekki er tekið tillit til uppmælinga eða óreglulegra álags- eða 
viðbótargreiðslna. 
2 Hér eru ekki skoðaðar launabreytingar í fjármálaþjónustu og því eru gögnin nokkuð frábrugðin þeim 
gögnum sem t.d. liggja til grundvallar launavísitölu. 

BREYTINGAR REGLULEGRA LAUNA

Ath: Breyting reglulegra launa frá febrúar til febrúar, í iðnaði (D), mannvirkjagerð (F), verslun (G) og samgöngum (I).
Heimild: Hagstofa Íslands og útreikningar ASÍ.

BREYTINGAR REGLULEGRA LAUNA

Ath: Breyting reglulegra launa frá febrúar til febrúar, í iðnaði (D), mannvirkjagerð (F), verslun (G) og samgöngum (I).
Heimild: Hagstofa Íslands og útreikningar ASÍ.

TÆKNAR

BREYTINGAR REGLULEGRA LAUNA

Hlutf.
úrtaks

Ath: Breyting reglulegra launa frá febrúar til febrúar, í iðnaði (D), mannvirkjagerð (F), verslun (G) og samgöngum (I).
Heimild: Hagstofa Íslands og útreikningar ASÍ.

% launabreytingar % launabreytingar

SÉRFRÆÐINGAR

STJÓRNENDUR

BREYTINGAR REGLULEGRA LAUNA

Ath: Breyting reglulegra launa frá febrúar til febrúar, í iðnaði (D), mannvirkjagerð (F), verslun (G) og samgöngum (I).
Heimild: Hagstofa Íslands og útreikningar ASÍ.

